
Saksnummer
Utvalg
Møtedato


PS 26/07
Hovudutval for Livsløp
26.04.2007 

___________________________________________________________________________

GODKJENNING AV PROTOKOLL FRÅ FORRIGE MØTE

Saka blir avgjort av:

Hovudutval for Livsløp

Vedlegg:

Ingen

Saksopplysningar:

Saka gjeld godkjenning av protokoll frå møtet i hovudutval for Livsløp 22. mars 2007.

Rådmannen si tilråding:

Protokoll frå møtet i hovudutval for Livsløp 22. mars 2007 vert godkjent.

Hemsedal kommune

Sakshandsaming


Saknr .:
27/07


Arkivsaksnr: 07/518



Arkivkode:


Saksbehandler: 
___________________________________________________________________________

Saksnummer
Utvalg
Møtedato


PS 27/07
Hovudutval for Livsløp
26.04.2007 

___________________________________________________________________________

MELDINGAR

Saka blir avgjort av:

Hovudutval for Livsløp

Vedlegg:

· Melding om politisk vedtak: Søknad om skjenkeløyve – Hemsegården

· Anke på vedtak – Bom på Gravset

Saksopplysningar:

Som vedlegg

Rådmannen si tilråding:

Hovudutval for Livsløp har ingen merknader til meldingane.

Hemsedal kommune

Sakshandsaming

Arkivsaksnr: 06/1586



Arkivkode:
A00 

Saksbehandler: Harald Sundsøy

PS 28/07
Hovudutval for Livsløp

BIBLIOTEKREFORM 2014 – HØYRINGSSVAR FRÅ HEMSEDAL KOMMUNE
Saka blir avgjort av:

Hovudutval for Livsløp

Vedlegg:

Ingen

Dokument i saka:

Det kongelege kultur- og kyrkjedepartement: Høyringsbrev 05.01.07 – ”Bibliotekreform 2014”.
Bibliotekreform 2014. Del I: Strategier og tiltak. 

Bibliotekreform 2014. Del II: Norgesbiblioteket – nettverk for kunnskap og kultur.

Saksopplysningar:

Utdannings- og forskingsdepartementet og Kultur- og kyrkjedepartementet fastsette i 2004 eit mandat for utgreiing av eit samla bibliotekfelt. Mandatet for utgreiinga blei utforma i samsvar med St. meld. nr. 48 (2002-2003) Kulturpolitikk fram mot 2014. 
ABM-utvikling - Statens senter for arkiv, bibliotek og museum – har stått for utgreiinga.

Dei tre viktigaste elementa i bibliotekreforma er:

1 Felles nasjonale digitale tenester:
Ved å utvikle eit digitalt bibliotek skal alle lett få tilgjenge til kunnskap og kultur. Dette krev samarbeid mellom biblioteka og nasjonal koordinering og finansiering. 

2 Norgesbiblioteket - nettverket av bibliotek i Noreg:
Målet er at innbyggjarar i små og store kommunar skal få bibliotektenester av same omfang og kvalitet. Styrkinga skal skje gjennom samarbeid og samordningar - konsolidering - til sterkare einingar med breiare tenestetilbod. 

3 Kompetanseutvikling for tilsette:
Føremålet er å styrkje og fornye kompetansen i biblioteksektoren. Bibliotekforsking skal gje ny kunnskap. 

Dessutan skal det fysiske biblioteket vidareutviklast som ein stad for læring og kulturformidling og som ein stad for integrering og kulturelt mangfald. Biblioteka skal i større grad vere eit unikt og synleg tilbod overalt der brukarane er: på nettet, i forsking og undervisning, og på det lokale biblioteket.

I høyringsbrevet vert det spesielt bede om fråsegn knytt til framlegga om endringar i biblioteklova, eit norsk digitalt bibliotek og konsolidering innan biblioteksektoren.

Departementet ber vidare om at ein nyttar følgjande mal for høyringsfråsegna:

1. Generelle kommentarar
2. Kommentarar til dei enkelte framlegga
3. Evt. andre kommentarar


Kommunane Hemsedal, Hol, Nes og Ål har i fellesskap utarbeidd eit høyringssvar til utgreiinga Bibliotekreform 2014.  

Høyringsfristen er 01.05.07.

Forhold til overordna plan:

Ingen

Miljøkonsekvensar:

Ingen

Økonomiske konsekvensar:

Ikkje vurdet

Vurdering:

Hallingdalsregionen består av 6 mindre kommunar med til saman ca 20.000 innbyggjarar og meir enn 10 mil mellom ytterpunkta. Biblioteka i regionen har lang tradisjon for godt samarbeid; eit frivillig samarbeid mellom likeverdige bibliotek basert på kontinuerleg fagleg utvikling i samspel med lokalmiljøet.

I samband med at fleire av biblioteka i 1999 stod framfor skifte/oppgradering av biblioteksystem, valde 5 av bØiblioteka å utarbeide ei samarbeidsavtale og etablere felles biblioteksystem. Samstundes ynskte ein å vurdere rutinar og tenestetilbod. ØÅ stå fram som eitt bibliotek med omsyn til service og tilgang på litteratur var eit hovudmål. Biblioteka søkte om, og fekk, statlege og fylkeskommunale tilskot til Bibliotekprosjekt Hallingdal for perioden 1999-2001.
I 2001-2002 fekk ein nye tilskot, denne gongen til Bibliotekband Hallingdal – eit prosjekt der fØøremålet var utnytting av breibandteknologi og videokonferansesystem til andre former for samspel mellom biblioteka og publikum. 

Etterkvart kom den sjette kommunen, Flå, med.

 Boksamlinga i Hallingdal museum, avdeling Nes vart også registrert i biblioteka sin fellesbase. 

Som døme på vellukka interkommunalt samarbeid er prosjekta nemnde i Bibliotekreform 2014. Fleire andre større og mindre eksempel er òg trekte fram; sjølvstendige bibliotek som har gått saman i arbeidet med å utvikle biblioteka - i kryssingspunktet mellom faglege kvalitetskrav og

lokale behov.

Også når det gjeld samarbeid mellom folke- og skulebibliotek har hallingdalsbiblioteka lange tradisjonar. I fire av kommunane er hovudbiblioteka kombinasjonsbibliotek, tre med grunnskular og eit med ungdomsskule og vidaregåande skule. To filialar er òg kombinasjonsbibliotek med grunnskule.

I små kommunar er kombinasjonsbiblioteket ei god løysing.  Samstundes som nærleiken til brukarane og kunnskapen om lokalmiljøet vert oppretthalde, blir dei samla bibliotekressursane utnytta betre og det faglege miljøet vert større. Føresetnaden er at dei ulike brukargruppene sine behov vert stetta, både når det gjeld oppbygging av samlingane, den fysiske utforminga og plasseringa av biblioteket.

I dei fleste hallingdalskommunane finst lokalhistoriske arkiv og musé. Musea vart konsoliderte i 2004, i stiftinga Hallingdal museum. Administrasjonen vart lagt til avdelinga på Nesbyen, tidlegare Hallingdal folkemuseum. Konsolideringsprosessen var langvarig og krevjande Alle andre arbeidsoppgåver måtte leggjast til side medan prosessen vart gjennomført. Fagleg arbeid hopa seg opp, dei tilsette vart frustrerte og brukarane fekk eit dårlegare tilbod. Grunna store avstandar og manglande kunnskap om dei ulike einingane og lokalsamfunna dei er ein del av, er kommunikasjonen vanskeleg, både mellom administrasjonen og einingane og mellom dei einskilde einingane. Kjensla av eigarskap i høve til det lokale museet er ikkje lenger så sterk og engasjementet i lokalmiljøet mindre.

Dei lokalhistoriske arkiva er viktige institusjonar i lokalsamfunna i Hallingdal. Fleire av arkiva har lokale i nær tilknyting til det kommunale biblioteket. Tilhøva ligg difor til rette for samarbeid og ressursutnytting.

Eit eksempel på samarbeid mellom bibliotek, skule og bygdemuseum er prosjektet Heimbygda - ein refleks av landet og verda i Ål kommune - eit av sju i paraplyprosjektet Skjermkontakt med lokalhistorien. Nettstaden var eit svar på utfordringar og moglegheiter som mange lokalsamfunn møter i dag - brytingar mellom nytt og gammalt, lokal og global kultur og formidling av kulturarv gjennom digitalisering. Samarbeidet kom i gang etter initiativ frå biblioteksjefen og fekk stønad frå stat, fylke og kommune. ØEtter at prosjektet vart avslutta, har Ål bibliotek framleis ansvar for utvikling, drift og redigering av nettstaden. 
Eit anna døme er emnefordelingsplanen utarbeidd av biblioteka i Hallingdal i samband med Bibliotekprosjekt Hallingdal. Planen, til bruk ved samlingsutvikling og kompetansebygging, vart samordna med eit framlegg til emnefordeling mellom musea i Hallingdal.


I St.meld.nr. 22 (1999-2000) Kjelder til kunnskap og oppleving peikar ein på i kva grad arkiv, bibliotek og museum har samanfallande oppgåver: Dei skal vere samfunns- og kulturinstitusjonar, møteplassar, historieforteljarar og det kollektive minnet vårt. 
Dei skal vere "informasjons-, dokumentasjons- og kunnskapsbankar som skal tena eit kontinuerleg demokratiprosjekt." 
Demokrati spring ut av lokalt engasjement. Nærleik og eigarskap til ikkje-kommersielle institusjonar i lokalsamfunnet er viktig.

Generelle kommentarar:

Bibliotekreform 2014 er ei grundig, velformulert og velredigert utgreiing. Dokumentet gjev viktig informasjon om dagens norske biblioteklandskap og peikar på mange og store utfordringar. Det inneheld gode målsettingar, strategiar og tidfesta tiltak. 
Men det er ikkje alltid samsvar mellom måla ein vil oppnå og dei strategiane/tiltaka ein foreslår. Dette er mest tydeleg i framlegget om konsolidering av biblioteka - eit framlegg som liknar meir på ei moteprega tvangstrøye enn ei styrking av biblioteket som demokratisk møteplass og fysisk arena for kunnskap, kultur og skapande verksemd i lokalsamfunnet.

Kommentarar til einskilde framlegg/framheving av viktige moment:

Målområde 1 

Norgesbiblioteket - innhald og tenester:

1.1 Tilby digitalt innhald og nettbaserte tenester

· Iverksetting av Norsk digitalt bibliotek er heilt nødvendig. Satsinga må finansierast gjennom auka tilskot - og utan at det fører til nedskjeringar på andre område innan bibliotekverksemda.

· Tilgjenge til sentrale digitale kunnskapskjelder må forhandlast fram sentralt.

· Opphavsrettslege spørsmål må vere avklara.

1.2 Digitalisere viktige innhaldsressursar 

· Også lokal samordning når det gjeld digitalisering av materiale i arkiv, bibliotek og museum er viktig. Eit godt døme på slikt samarbeid er nettstaden Heimbygda.no. 
(sjå Vurdering)

1.3 Utvikle nye digitale tenester 

· Oppbygging og formidling av det digitale biblioteket må gå føre seg parallelt med utviklinga av det fysiske biblioteket. 

· Biblioteka sine tilbod må til ei kvar tid vere teknologisk oppdatert - både når det gjeld ny teknologi generelt og sosial teknologi spesielt. 

1.4 Vidareutvikle biblioteket som læringsarena og læringsressurs 

· Kultur- og kunnskapsressursane i arkiv, bibliotek og museum må synleggjerast i digitale læringsplattformer. 

· Samarbeid mellom lokale folke- og skulebibliotek om t.d. felles katalog vil gje brukarane lettare tilgjenge til samla ressursar i lokalmiljøet. 

· Samarbeid mellom folkebibliotek og skule om utvikling av informasjonskompetansen hjå elevane vil kunne føre til betre utnytting av bibliotekfaglege og pedagogiske ressursar. 

· Alle bibliotek må kunne tilby brukarane oppdatert IKT-utstyr og raskt trådlaust nettverk.

· Dei tilsette må ha kompetanse til å gje kyndig rettleiing i bruk av media og utstyr.

· Biblioteket må ha lokale og opningstider som gjer det til den beste aktøren i arbeidet med å utjamne digitale skilje i befolkninga.

1.5 Vidareutvikle kultur- og litteraturformidlinga i biblioteka. 

· Biblioteka si oppgåve som formidlar av litteratur til barn og ungdom er viktig, men ein må syte for at også andre grupper med serlege behov vert følgde opp. T.d. er talet på funksjonelle analfabetar stort. Her trengst tilrettelagte bøker og formidling. Ordninga med leseombod må også utviklast og utvidast. 

· Ei utviding av innkjøpsordningane er positiv. Tildelinga av bøker, film, musikk og spel må skje i samråd med og etter ynskje frå biblioteka. I dag er det bibliotek som ikkje ein gong pakker opp bøkene dei får, medan andre bibliotek i nærleiken vert fråtekne tildelinga av musikk og barnebøker. 

· Lydbøker – bør dei vere ein del av innkjøpsordninga?


1.6 Styrke biblioteka som bidragsytar til inkludering, integrering og kulturelt mangfald

· Språkopplæring – ingen institusjon er nærare til systematisk og frivillig språkopplæring enn biblioteka.

· Biblioteka skal bidra til styrking av kulturuttrykka til urfolk og nasjonale minoritetar i Noreg.
Målområde 2
Norgesbiblioteket - struktur og organisering

2.1 Styrke og utvikle dei organisatoriske einingane i Norgesbiblioteket. 

· Ein kan ikkje sjå framlegget om konsolidering som noko anna enn eit forsøk på å presse biblioteka inn i ein på førehand definert struktur. Ein struktur som ikkje på noko vis har teke utgangspunkt i det norske biblioteklandskapet og utfordringane der, men i ein generell og moteriktig modell for omorganisering av offentleg sektor. 
Måla om at biblioteksektoren i 2014 skal vere eit samhandlande nettverk av sterke og kompetente bibliotek kan ein nå ved å gå andre vegar. I utgreiinga er det vist til fleire spennande og framtidsretta samarbeidsprosjekt, m.a. Bibliotekprosjekt Hallingdal (sjå Vurdering). For folkebiblioteka i Hallingdal bør vegen framover vere eit fortsatt samarbeid mellom sjølvstendige bibliotek. Røynsler frå både uorganisert og organisert samarbeid gjennom mange år syner at dette sikrar ei dynamisk utvikling, open for medverknad frå politikarar, brukarar, lokale institusjonar og friviljuge organisasjonar.
Med fylkesbiblioteket som medhjelpar og utviklingsaktør vil ein kunne arbeide fram ein bibliotekpolitikk tilpassa dei ulike lokalsamfunna.

Utvikling av skulebiblioteka må samordnast med den kontinuerlege utviklinga av annan bibliotekverksemd i kommunen. 
Prosjektmiddel til lokalt initierte prosjekt må stillast til rådvelde


2.2 Vidareutvikle det fysiske biblioteket. 

· Biblioteka er viktige offentlege møteplassar. Stimulering av ny bibliotekarkitektur kan gje bibliotek der både interiør og eksteriør skapar fruktbar dialog med lokalsamfunnet.

· Investeringsprogrammet må ikkje øyremerkast konsoliderte bibliotek, men omfatte alle typar bibliotek - i små kommunar gjerne i samarbeid med t.d. skular og andre abm-institusjonar.

2.3 Utvikle eit brukarorientert og samarbeidande Norgesbibliotek. 

· Ei landsomfattande transportordning, med utgangspunkt i ein kombinasjon av ulike regionale transportløysingar og ei nasjonal overbygging, vil vere eit stort framsteg for bibliotek i distrikta. 

· Det er eit klårt behov for å samordne biblioteklova slik at alle offentlege bibliotek vert delar av eitt nettverk som kan gje innbyggjarane tilgjenge til dei samla bibliotekressursane. 

· Felles profilering av biblioteka kan bidra til å gjere bibliotektilboda kjente. Venteleg vil det føre til klårare forventningar om innhald og tenester - noko som igjen vil leggje eit positivt press på tilsette og politikarar.

2.4 Utvikle reiskap og metodar til evaluering og kvalitetsheving av verksemda i biblioteka.

· Verkty og metodar må vere slik at dei kan nyttast både av små og store bibliotek. 

· Gode og dårlege eksempel frå ulike bibliotekfaglege prosjekt må vere lett tilgjengelege, t.d. i ein digital erfaringsbrønn.

Målområde 3

Norgesbiblioteket - kompetanse og forsking

3.1 Fornye den samla kompetansen i biblioteksektoren. 

· Eit program for kompetanseutvikling må omfatte tilsette i alle bibliotek, ikkje vere gulrot/pisk for å tvinge fram ei konsolidering. På same vis som ved Kunnskapsløftet i skulen må bibliotekeigarane få tildelt middel til kompetanseutvikling. Ein må ”investere i et betydelig kompetanseløft for å realisere de sentrale målsetjingane som er varlset”. (Innst.S.nr. 268 (2003-2004). I kombinasjonsbibliotek og ved samarbeid med skular må kompetanseutvikling i biblioteka sjåast i samanheng med Kunnskapsløftet. 

· Innføring av lesetid - serleg for bibliotekarar med ansvar for formidling - er nødvendig.

Andre kommentarar:
Ved ei revidering av biblioteklova er følgjande punkt viktige: 

· Målsettinga i noverande folkebiblioteklov må oppretthaldast. 

· Gratisprinsippet må ikkje fråvikast.

· Alle kommunar må framleis ha eit folkebibliotek. Biblioteket skal ha fagutdanna biblioteksjef i full stilling.

· I mindre kommunar skal biblioteksjefen ha ansvar for å samordne all folke-og skulebibliotekverksemd og eventuelt samarbeid med andre ABM-institusjonar. 

· Alle bibliotek må sikrast tilgjenge til dei same digitale ressursane.

· Biblioteka si rolle som møteplass i eit fleirkulturelt samfunn, aktiv formidlar av informasjon, kunst og kultur, tilretteleggjar for ytringsfridom og demokrati bør framhevast. Lokal tilknyting og brukarmedverknad er viktige element.

· Fylkesbiblioteka bør vere utviklingsaktørar og leggje til rette for kompetansebygging og kvalitetsheving i dei kommunale biblioteka.

Rådmannen si tilråding:

Hovudutval for Livsløp tek høyringsuttalen om Bibliotekreform 2014 til orientering.
Hemsedal kommune

Sakshandsaming


Saknr .:
29/07


Arkivsaksnr: 07/437



Arkivkode:

Saksbehandler: Harald Sundsøy

___________________________________________________________________________

Saksnummer
Utvalg
Møtedato


PS 29/07
Hovudutval for Livsløp
26.04.2007 

PS /
Kommunestyret
 

___________________________________________________________________________

KOMPETANSEPLAN 2007

Saka blir avgjort av:

Kommunestyret

Vedlegg:

Kompetanse for utvikling. Plan for Hemsedal kommune 2007.  

Dokument i saka:

”Kompetanse for utvikling” Strategi for kompetanseutvikling i grunnopplæringa i Hemsedal kommune 2005-2008.

Saksopplysningar:

Grunnlagsdokumentet for denne kompetanseplanen er ”Kompetanse for utvikling. Strategi for kompetanseutviklinga i grunnopplæringa i Hemsedal kommune 2005-2008”. Planen vart behandla i kommunestyret i sak 49/05. 

Planen inneheld utviklingstiltak som er funne nødvendig ved innføring av den nye læreplanen som vart innført hausten 2006. Politisk godkjenning var nødvendig for tilføring av statleg tilskot.

Ein føresetnad for utbetaling av statlege midlar til skuleutvikling er at skuleeigar tek sitt ansvar for kompetanseutviklinga gjennom politiske planar.

Planen skal ta vare på kompetanseutviklingsbehov innanfor dei nasjonalt prioriterte områda, jf. Strategien ”Kompetanse for utvikling.

Midlane blir overført til skuleeigar når denne har utvikla og vedteke planen i samarbeid med berørte partar, og orientert fylkesmannen om dette.

Forhold til overordna plan:

”Kompetanse for utvikling” Strategi for kompetanseutvikling i grunnopplæringa i Hemsedal kommune 2005-2008.

Miljøkonsekvensar:

Ingen.

Økonomiske konsekvensar:

Kompetanseplanen vil kunne bli gjennomført ved hjelp av statlege midlar samt midlar til kompetanseutvikling i budsjettet ved den enkelte skule.

Vurdering:

Planen gjev ei god vidareføring av det utviklingsarbeidet som allereie er sett i verk gjennom lokale tiltak og regionalt opplegg, og ei direkte oppfølgjing av handlingsplanen for 2005-2008. Faget matematikk er eit regionalt opplegg og går over ein periode på tre år. 

Skulane er komne langt i oppbygginga av kommunikasjonsplattforma It’s learning brukt som eit verkty til betre tilpassa opplæring og elektroniske elevmapper og mappevurdering. Elektroniske elevmapper eller digitale mapper skal innførast av alle skular innan 2008. dei digitale mappene blir ein sentral del i forhold til elevvurdering.

Utdanningsdirektoratet har hausten 2006 lyst ut eit prosjekt under tittelen ”Frå ord til handling”. Tuv oppvekstsenter søkte og kom med i rettleiande første runde. Tuv har no søkt om midlar i andre søknadsrunde. Søknaden ber namnet ”Kvalitetssikring av tidleg innsats for barn med språk- og lesevanskar” og inneber eit samarbeid mellom skulen, barnehagen og helsestasjonen. Prosjektet som skal vare i perioden 2007-2009, er basert på statlege midlar og kommunale midlar, noko som søknaden synleggjer. Ein del av desse midlane vil gå frå kompetanseutviklingsmidlane som er tileigna Kunnskapsløftet. Språkutvikling står sentralt i både i Kunnskapsløftet og Rammeplan for barnehagen. 

Intensjonen for prosjektet vil vere å:
· Auke kompetansen hos tilsette på helsestasjon/barnehagen/skulen innanfor språkutvikling og språkstimulering.

· Iverksetje tiltak for barn med språkvanskar dei første skuleåra.
· Auke kompetanse på tiltak innan spesialundervisning.
· Utarbeide Plan for lese- og språkutvikling i barnehage/skule med avvik og tiltak.
· Utarbeide handlingsplan samt sikre resultat frå kartlegging, vurdering, tiltak og resultatoppnåing.
Dersom prosjektsøknaden blir imøtekomen blir det viktig å vidareformidle denne kunnskapen til dei andre skulane og den andre barnehagen i bygda. Både rektorane og styraren for desse samt arbeidstakarorganisasjonane er orienterte om søknaden. Dei er førebudd på å setje av nødvendig tid til rådvelde for samarbeid og kompetanseheving.

Skulebiblioteket er ein sentral del i skulekvardagen. Biblioteksentralen og ”Det lærende nettverket” arrangerer eit kurs for biblioteksjefane i frå april 2007 til februar 2008. Denne kursrekka blir viktig for det faglege samarbeidet mellom bibliotek og skule. Utgifter i samband med denne oppdateringa vil bli dekt av kompetanseutviklingsmidlane. 

Hausten 2007 –vinteren 2008 blir det arrangert IKT-kurs for lærarane i kommunen. Instruktøren blir innleigd.

Fagplanarbeidet er godt i gang og vil bli vidareført gjennom regionalt samarbeid i Hallingdalsløftet. Det er søkt om skjønsmidlar frå Fylkesmannen på kr. 500.000 for inneverande år. 

Rådmannen si tilråding:

1. Kommunestyret tek  Kompetanse for utvikling-Plan for Hemsedal kommune til etterretning.

2. Gjennomføring skjer innafor tildelte økonomiske rammer.

Hemsedal kommune

Sakshandsaming


Saknr .:
30/07


Arkivsaksnr: 07/264



Arkivkode:
076 

Saksbehandler: Marit   Wøllo

___________________________________________________________________________

Saksnummer
Utvalg
Møtedato


PS 30/07
Hovudutval for Livsløp
26.04.2007 

___________________________________________________________________________

KULTURPRIS - 2007

Saka blir avgjort av:

Hovudutval for livsløp

Vedlegg:

Retningsliner for tildeling av kulturpris for Hemsedal kommune.

Dokument i saka:

04.02.2007   KULTURPRIS - 2007- FORSLAG  - KANDIDAT 

15.02.2007   KULTURPRIS - 2007- FORSLAG TIL KANDIDAT 

15.03.2007   KULTURPRIS - 2007- FORSLAG TIL KANDIDAT 

26.03.2007   KULTURPRISEN 2007- FORSLAG TIL KANDIDAT 

Saksopplysningar:

Det vart lyst etter kandidatar til kulturpris 2007 i Kommuneposten og Hallingdølen. Fristen

for å fremje kandidatar var sett til 30.mars.

Det har kome inn 4 forslag på kandidatar til kulturprisen. Det vert vist til framlegga.

Hovudutval for livsløp vurderer og innstiller kandidatar til prisen.

Desse har tidlegare fått tildelt Hemsedal kommune sin kulturpris.

Privatpersonar

· Ola Fauske




Diplom

· Ivar Andresen




Diplom

· Kjellaug og Alf Erik Solbakken

Diplom

2006
Ingrid Solveig og Asbjørn Spjøtvoll

Diplom og grafikk

Lag/ organisasjonar

· Hemsedal idrettslag



Diplom

· Samhald ungdomslag



Diplom

2003
Hemsedal historielag og Hemsedal mållag
Diplom og kr. 10 000,-

Det vart utarbeidd nytt diplom i 2005. Grafikar Svein Rosseland stod for det kunstnarlege.

Forhold til overordna plan:

Ikkje vurdert.

Miljøkonsekvensar:

Ikkje vurdert.

Økonomiske konsekvensar:

Utgiftene i samband med kulturprisen vert dekka opp av ledige midlar på kulturbudsjettet.
Vurdering:

Viser til innkomne forslag. Forslaga til kandidatare vert lagt fram i møtet.

Rådmannen si tilråding:

Saka vert lagt fram utan tilråding.

